
PARATHËNIE 

COBISS3 është emri për gjeneratën e tretë të programit, i zhvilluar nga IZUM 

për nevojat e sistemit COBISS. Gjenerata e parë e programit u quajt ATLASS; 

kjo u pasua nga gjenerata e dyte me emrin e sistemit COBISS (quhej 

COBISS2), ndërsa gjenerata e fundit është programi COBISS3, i zhvilluar në 

bazë të teknologjisë së objektit.  

Në procesin e zhvillimi të programit COBISS3, me një koncept të ri janë 

përfshirë mjete të reja për analizën e objektit, planifikimin, zbatimin dhe 

administrimin e konfigurimeve.  

Një ndër karakteristikat arkitekturore të programit COBISS3 është koncepti 

treshtresor i programit: ndërfaqja e përdoruesit, logjika e biznesit dhe baza e të 

dhënave. Të tri shtresat i lidh modeli i objektit RMI (Remote Method 

Invocation), ndërsa për bazën e të dhënave përdoret Oracle. 

Programi COBISS3 është zhvilluar në programin JAVA, i cili është më shumë 

se gjuhë programimi, sepse i mundëson programit të punojë në mjedise të 

ndryshme: 

• ndërfaqja e përdoruesit (Windows 98/Windows 7/ME/2000/XP/Vista, 

Linux, Mac), 

• logjika e biznesit (Windows 2000/XP, Linux),  

• baza e të dhënave (Windows 2000/ XP, Linux). 
 

Programi COBISS3 përmban nëntë module:  

• COBISS3/Katalogimi  

• COBISS3/Pasurimi 

• COBISS3/Serialet 

• COBISS3/Burimet elektronike 

• COBISS3/Koleksionet e bibliotekës 

• COBISS3/Huazimi 

• COBISS3/Huazimi ndërbibliotekar 

• COBISS3/Raportet  

• COBISS3/Administrimi i aplikacioneve 
 

COBISS3/Katalogimi është moduli kryesor i programit COBISS3, i cili 

mbështet katalogimin e përbashkët në kuadër të sistemit dhe shërbimeve të 

përbashkëta bibliografike online COBISS. Mundëson zbatimin e procedurave 

me regjistrimet bibliografike dhe ato të njësuara në baza të ndryshme të të 

dhënave: kërkimin dhe kontrollin e regjistrimeve, krijimin dhe redaktimin e 

regjistrimeve, shkarkimin e regjistrimeve nga COBIB-i dhe nga baza të tjera të 

të dhënave, zgjidhjen me regjistrimet dublikatë, zgjidhjen e problemit me 

regjistrimet lokale bibliografike si dhe ndarjen e regjistrimeve të njësuara. Të 

gjitha procedurat e përpunimit të burimeve bibliografike dhe procedurat me 

regjistrimet e njësuara zhvillohen në një ndërfaqe të vetme të katalogimit. 

COBISS3/Pasurimi u mundëson bibliotekave automatizimin e këtyre 

veprimeve për pasurimin me botimet monografike: blerjen e materialit, i cili 

përfshin përzgjedhjen e materialit, porosinë, pranimin e materialit dhe pagesën; 

pranimin e materialit nga shkëmbimi dhe dërgimin e materialit në shkëmbim; 

pranimin dhe dërgimin e kopjeve të detyruara, pranimin e materialeve që janë 

dhuratë dhe evidentimin e mënyrave të tjera të pranimit të materialit; 

reklamimin e materialit, i cili nuk ka ardhur në bibliotekë, materialit të pranuar, 

dokumentit të pranuar për parapagim dhe faturës së pranuar; mirëmbajtjen e të 

dhënave për partnerët, fondet si dhe vendosjen e numëratorëve.  

COBISS3/Serialet është moduli, i cili mundëson automatizimin e procedurave 

të mëposhtme për pasurimin me seriale: blerjen e serialeve, që përfshin 

përzgjedhjen për porositjen e botimeve, porositjen e serialeve, anulimin e 

porosisë, parapagimin dhe pagesën e serialeve; pranimin e serialeve nga 

shkëmbimi, pranimin e kopjes së detyruar dhe të dhuratave si dhe mënyrave të 

tjera të pranimit; mirëmbajtjen e të dhënave për modelet e botimit si dhe 

aplikimin e kontrollit të qarkullimit; dërgimin e materialit për shkëmbim dhe 

dërgimin e kopjeve të detyruara, reklamimin e materialeve që nuk kanë ardhur 

në bibliotekë, dokumentit të pranuar për parapagim dhe faturës së pranuar; 

mirëmbajtjen e të dhënave për partnerët, fondet si dhe vendosjen e 

numëratorëve.     

COBISS3/Burimet elektronike është moduli, i cili u mundëson bibliotekave 

automatizimin e këtyre procedurave të pasurimit me burimet elektronike: 

blerjen e paketave dhe lejeve për burimet elektronike të pavarura, parapagimin 

dhe pagesën e burimeve elektronike, pranimin e kopjes së detyruar, lidhjen me 

portalin për huazimin e librave elektronikë, mirëmbajtjen e të dhënave për 

partnerët, fondet si dhe vendosjen e numëratorëve. 

COBISS3/Koleksionet e bibliotekës është moduli, i cili përfshin këto 

veprime: shtimin e fushave 996/997 dhe 998, shënimin dhe ndryshimin e të 

dhënave në këto fusha, kopjimin e të dhënave në fushat 996/997, ndryshimin e 

statusit në disa fusha 996/997, ndryshimin e të dhënave në fushat 996/997 

përmes numrave të inventarit ose numrave të huazimit, renditjen e fushave 

996/997, lidhjen e koleksioneve, printimin e etiketave, inventarizimin e 

monografive, çregjistrimin e kopjeve të monografive që mungojnë pas procesit 

të inventarizimit. Në kuadër të administrimit të koleksioneve të serialeve, mund 

të bëhet inventarizimi i tyre, përgatitja dhe redaktimi i modelit të botimit, 

evidentimi i qarkullimit të serialeve në bazë të modelit të botimit, mbështetja e 

procedurave të lidhjes dhe zgjidhjes së vëllimeve/numrave si dhe çregjistrimi i 

vëllimeve dhe i vjetarëve të serialeve. Ky modul përfshin edhe këto procedura: 

krijimin e regjistrimeve lokale shtesë, transferimin e fushave 996/997 nga një 

regjistrim bibliografik në tjetrin, shfaqjen e regjistrimeve në formatin 

COMARC, kontrollin e gjendjes së kopjeve në huazim, printimin e listës së 

hyrjeve të reja, vendosjen e parametrave të numëratorëve për shtimin e 

numrave të inventarit, numrave në vazhdim në numrin e vendit, numrave të 

huazimit, shfaqjen e listës së bibliotekave, plotësimin e të dhënave për 

materialet me përmbajtje multimediale si dhe verifikimin dhe përzgjedhjen e 

materialeve bibliotekare për ti çregjistruar ato. 

COBISS3/Huazimi është moduli, i cili u mundëson bibliotekave   

automatizimin e procedurave të tilla si: regjistrimin dhe ndryshimin e të 

dhënave për anëtarët, fshirjen e të dhënave për anëtarin, ndryshimin e numrit të 

kartës së anëtarësisë, printimin e etiketës për kartën e anëtarësisë, huazimin e 

materialit në shtëpi ose në sallë të leximit, shtyrjen e afatit të huazimit,  

ndryshimin e datës së përfundimit të afatit të huazimit, kthimin e materialit me 

mundësinë ose pa mundësinë e përzgjedhjes së anëtarit, rezervimin e materialit 

të disponueshëm dhe të padisponueshëm, kthimin e materialit me kufizime, 

evidentimin e materialit të humbur, printimin e evidencave të huazimit për 

anëtarin dhe transferimin e të dhënave nga baza e të dhënave për studentët. Për 

serialet është e mundur përzgjedhja e rezervimit të përhershëm dhe evidentimi i 

qarkullimit të vëllimeve/numrave të veçanta të serialeve. Në bibliotekat, të cilat 

huazimin e kanë të organizuar sipas departamenteve, është e mundur të 

menaxhohet më vete evidenca e huazimit sipas departamenteve, të  bëhet 

huazimi i materialit midis departamenteve, nga departamenti kryesor në 

departamentin tjetër (host), më pas materiali të huazohet nga anëtari i këtij 

departamenti, kthimin e materialit në cilindo departament si dhe të kërkojnë 

materialin përmes katalogut në departamentet e veçanta.Te kopjet e veçanta të 

materialit, ka mundësi, që për nevojat e huazimit të bëhen shënime për kopjen, 

ndërsa te materiali i huazuar edhe shënime të përkohshme. Në katalogun lokal 

është i mundur kërkimi i materialit ose kopjet e veçanta, paraqitja e të dhënave 

bibliografike dhe të dhënat për gjendjen e pasurimit, si dhe marrja e 

informacionit se kush e ka huazuar materialin, nëse ai nuk është i 

disponueshëm. Të dhënat për anëtarët e regjistruar mund të kërkohen përmes 

kritereve të ndryshme dhe më pas të printohen në formë liste. Në bibliotekat, të 

cilat anëtarëve u ofrojnë shërbime të caktuara, janë të mundura këto veprime: 

mirëmbajtja e listës së çmimeve, evidentimi dhe shlyerja e detyrimeve, printimi 

i faturës, fshirja e detyrimeve, anulimi i shlyerjes së detyrimit, mbyllja e arkës 

dhe kontrollimi i veprimeve në arkë. Për anëtarët, të cilët nuk e kthejnë në kohë 

materialin, mund të përgatiten dhe të shtypen njoftimet për vonesat. 

Bibliotekave u mundëson  ndryshimin e përmbajtjes së formularëve për 

njoftimet për vonesat, parametrave kohorë të huazimit, ndryshimin e kalendarit 

për orarin e punës së bibliotekës, ndryshimin e parametrave për njoftimin 

elektronik të anëtarëve, parametrave të kufizimit të numrit të kopjeve për 

huazim, të numrit të shtyrjes të afatit ose rezervimit, periudhës së vlefshmërisë 

së antarësisë për kategori të veçanta të anëtarëve, ndryshimin e adresës së 

faqeve elektronike me të dhënat për kontakt dhe për njoftime lidhur me 

shërbimin Biblioteka ime në COBISS+. Bibliotekave u mundësohet edhe 

aplikimi i procedurave të automatizuara për huazimin në departamentet e 

bibliotekave lëvizëse (në bibliobus), përdorimi i libromatit RFID dhe lexuesit 

të kodeve RFID në pika e huazimit (banaku i huazimit). 

COBISS3/Huazimi ndërbibliotekar përfshin këto veprime: evidentimin e 

kërkesës së porositësit për huazimin ndërbibliotekar (HN), rezervimin e 

materialit të bibliotekës kryesore, porositjen e materialit te furnizuesi ose në 

depo/fond, evidentimin e materialit të arritur nga furnizuesi ose nga depoja, 

materialet furnizuese të porositësit, kthimin e materialit te porositësi dhe 

kthimin e materialit te furnizuesi ose në depo. Përfshin gjithashtu përgatitjen 

dhe lëshimin e faturave për persona juridikë – partnerë, të cilët paraqiten si 

porositës apo blerës të shërbimeve të kryera, përgatitjen e njoftimeve për 

porositësit dhe furnizuesit, përpunimin e të dhënave për partnerët dhe listën e 

çmimeve si dhe rregullimin e numëratorëve.  

COBISS3/Raportet është moduli, i cili mundëson përgatitjen e llojeve të 

ndryshme të raporteve, siç janë dokumentet zyrtare, statistikat etj. Raportet 

përgatiten duke u bazuar në të dhënat e të gjitha moduleve të programit 

COBISS3. Raportet e përgatitura mund të printohen ose të dërgohen përmes 

postës elektronike. Formati i raporteve për çdo modul përgatitet në IZUM.  

COBISS3/Administrimi i aplikacioneve është moduli, i cili u mundëson 

bibliotekave mirëmbajtjen e të dhënave për bibliotekat vendase dhe partnerët, 

si dhe shfaqjen e të dhënave për përdoruesit e sistemit. 

 

Përmbajtja e manualit është pështatur me veprimtarinë aktuale të versionit të 

vlefshëm të programit COBISS3 dhe vlen edhe për versionin në vazhdim të 

programit, deri në pezullimin ose deri në njoftimin për versionin e ri elektronik 

të manualit. Përmbajtja e manualit është e ruajtur në portalin Kualifikimi dhe 

është e disponueshme në E-manualët. Qasja e drejtpërdrejtë në përmbajtjen e 

manualit në portal është e mundur edhe nga menuja Ndihmë në programin 

COBISS3.   

Për të kuptuar më lehtë programin, në manualin Udhëzimet themelore 

COBISS3 është shtuar fjalori me përkufizimet e termave të përdorur. 

Informacione dhe ndihmë mund të merrni në hapësirën e qendrës kombëtare 

COBISS, që është përgjegjëse për sistemin COBISS në vendet tuaja (të dhënat 

për kontakt janë të publikuara në faqen e fundit të manualit).  

